
↑ 《昭明文選�卷二十七》

改服飭徒旅，首路跼險難。

振楫發吳州，秣馬陵楚山。

塗出梁宋郊，道由周鄭間。

前登陽城路，日夕望三川。

在昔輟期運，經始闊聖賢。

伊穀絕津濟，臺館無尺椽。

宮陛多巢穴，城闕生雲煙。

王猷升八表，嗟行方暮年。

陰風振涼野，飛雪瞀窮天。

臨塗未及引，置酒慘無言。

隱憫徒御悲，威遲良馬煩。

北使洛

游役去芳時，歸來屢徂愆。

蓬心既已矣，飛薄殊亦然。

此作品在全世界都属于公有领域，因为作者逝世已经超过100年，且作品于1931年1月1日

之前出版。

